
చంద్రికాపరిణయము






తే. సరసముగ నీగతులఁ బరస్పరము పలికి

కొనుచు నారార్తికంబు లొయ్యన నొసంగి

వీడియం బంజలి ఘటించి వేడ్కమీఱఁ

మదిరలోచన శిర సంటఁ గదిసి రపుడు. 14


చ. కురు లర వీడ దివ్యమణికుండలరోచులు గండభాగభా

ఝరముల నోలలాడఁ గుచశైలయుగంబున ఘర్మవాఃకణో

త్కరములు గూడ మధ్యమపథం బసియాడ ముదంబుతోడఁ జా

తురిఁ దగు నొక్కప్రోడ యలతొయ్యలికిన్ శిర సంటె నూనియన్. 15 


ఉ. భాసురరక్తిమైఁ గలమపాళికఁ గుందెన నించి కంకణౌ

ఘాసమనిస్వనాళి వెలయంగ నయోగ్రము లూని ‘సువ్విసు

వ్వీ సువి సువ్వి లాలి’ యని వింతగఁ బాడుచు దంచి పుణ్యగో

త్రాసురకామినుల్ సతిశిరంబున సుంకులు చల్లి రత్తఱిన్. 16


క. బాలామణి యపు డొకచెలి

కైలా గొసఁగం దమీశకాంతామయపయ

శ్శాలాంతర మెనసె మరు

త్కాలాహికచాలలామకములు భజింపన్. 17


చ. నెలజిగిభీతి నిర్లు ధరణీధరకందరఁ దజ్జయాప్తికై

బలుతప మూన్చి కైశ్యగతి బాగుగఁ బుట్టఁగ జ్యోత్స్నికాదనా

కలనము నేర్ప వాని లలిఁ గైకొని మేపుపురాతపోరమా

కల యనఁ బెట్టె గంధ మొకకాంత వధూటిశిరోజపాళికన్. 18


తే. ఘనపయోధరపదవి నక్షత్రమాలి

కారుచులు పర్వ శ్యామ యొక్కర్తు చంద్ర

కలశిఁ బూని నవామృతమ్ములఁ జకోర

చపలనయనకు వేలార్చె సమ్మదమున. 19

